
					此页尚未校对




　〈採螺莫宿此亭衆螺嘬其肉死焉葬其旁乆之塜化巨石螺殻無数宋蘇軾詩薄莫採樵人去盡碧溪清〉

　〈嶂遶螺亭〉錦屏〈縣北九十里狀如錦屏〉書筒〈縣北二百二十里在溪水中修長圓潔如書筒〉

　試劒〈縣北百二十里有巨石中裂〉枕〈縣北七十里其狀横亘儼然一枕〉水章〈城西源出〉

　〈南安聶都山流抵大庾之東㑹于上猶又東迤南康抵贑城西環而北合貢入豫是爲豫章水漢置豫章〉

　〈有自來矣〉貢〈城東源岀汀州新樂山西經瑞金南迤㑹昌北㑹寧都𩁹都信豐興國諸水入章〉贛

　〈章貢二水會處北流抵萬安其灘十八曰白澗曰天柱曰小湖曰鼈曰大湖曰銅盆曰落瀬曰青洲曰梁〉

　〈隷贑曰崑崙曰匡方曰武索曰小蓼曰大蓼曰綿津曰曉曰漂神曰惶恐隷萬安諸灘恠石突兀廉隅錯〉

　〈峙舟行少失勢輙墊溺孟浩然詩贑石三百里㳂洄千嶂間沸聲常活活洊勢亦潺潺跳沫魚龍沸垂藤〉

　〈猿狖攀傍人苦奔峭而我忘險艱放溜情彌愜登艫目自閑瞑㠶何處泊遥指落星湾余靖詩萬堆頑石〉

　〈聳嶕嶢壅遏江流氣勢驕鐡馬陣橫秋戰苦水犀軍亂夜聲嚻吕梁謾記莊篇險灔澦休誇蜀道遥怒激〉

